
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
Հիմք ընդունելով «Կառավարչական իրավահարաբերությունների կարգավորման մասին» օրենքի 5-րդ հոդվածը` Հայաստանի Հանրապետության կառավարությունը որոշում է.
1. Հայաստանի Հանրապետության սեփականություն հանդիսացող Հայաստանի Հանրապետության Վայոց Ձորի  մարզի Արենի համայնք 37-րդ փողոց 3 հասցեում գտնվող 38 699 769,0 ՀՀ դրամ սկզբնական արժեքով 930.6 քառ. մետր ընդհանուր մակերեսով անշարժ գույքը և դրա զբաղեցրած, օգտագործման ու սպասարկման համար անհրաժեշտ 1.0206 հա հողամասը (այսուհետ՝ անշարժ գույք) հետ վերցնել Ջրային կոմիտեից և ամրացնել Հայաստանի Հանրապետության պաշտպանության նախարարությանը:
2. Հայաստանի Հանրապետության պաշտպանության նախարարին՝ ապահովել սույն որոշման 1-ին կետում նշված անշարժ գույքի տարածքով անցնող Ջրային կոմիտեին սեփականության իրավունքով պատկանող ջրանցքի և «Ջրառ» փակ բաժնետիրական ընկերությանը սեփականության իրավունքով պատկանող ճնշումային խողովակաշարի սեփականատերերի կողմից անարգել շահագործումը և սպասարկումը՝ կնքելով համապատասխան սերվիտուտի պայմանագրեր: 
3. Ջրային կոմիտեի նախագահին և Հայաստանի Հանրապետության պաշտպանության նախարարին՝ սույն որոշումն ուժի մեջ մտնելուց հետո մեկամսյա ժամկետում իրականացնել սույն որոշման 1-ին կետում նշված անշարժ գույքի հանձնման-ընդունման աշխատանքները:

ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին

ՀՀ պաշտպանության նախարարությունը դիմել է Հայաստանի Հանրապետության Ջրային կոմիտե՝ ՀՀ Վայոց ձորի մարզի Արենի համայնքում գտնվող «Ջրառ» փակ բաժնետիրական ընկերության ներկայումս չգործող Արենի-Խաչիկ 1-ին աստիճանի պոմպակայանի տարածքն իր շինություններով նախարարության կարիքների համար օգտագործելու նպատակով ՀՀ պաշտպանության նախարարությանն ամրացնելու խնդրանքով:
Քննարկվող անշարժ գույքը ՀՀ պաշտպանության նախարարությանն ամրացնելու նպատակով սահմանված կարգով ՀՀ կառավարության համապատասխան որոշման նախագիծ մշակելու և շրջանառության մեջ դնելու նպատակով Ջրային կոմիտեն համապատասխան գրությամբ դիմել է Պետական գույքի կառավարման կոմիտե:
Հաշվի առնելով վերոգրյալը՝ Պետական գույքի կառավարման կոմիտեն մշակել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է ՀՀ Վայոց Ձորի  մարզի Արենի համայնք 37-րդ փողոց 3 հասցեում գտնվող 665.1 քառ. մետր մակերեսով պոմպակայանը, 50.4 քառ. մետր մակերեսով ծառայողական տնակը, 215.1 քառ. մետր մակերեսով փակ բաշխիչ կայանը (ընդամենը՝ 930.6 քառ. մետր) և դրանց զբաղեցրած, օգտագործման ու սպասարկման համար անհրաժեշտ 1.0206 հա հողամասը հետ վերցնել Ջրային կոմիտեից և ամրացնել Հայաստանի Հանրապետության պաշտպանության նախարարությանը





ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
ՏԵՂԵԿԱՆՔ

«Անշարժ գույք հետ վերցնելու և ամրացնելու մասին»Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց մասին

	«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագիծը մշակվել է ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի կողմից:



ԱՄՓՈՓԱԹԵՐԹ
«Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն  04.06.2020թ.
թիվ 01/11-1/8082-2020
	Առաջարկում է Նախագծի 3-րդ կետով կարգավորել նաև անշարժ գույքի հանձնման-ընդունման աշխատանքներին և գույքային իրավունքի պետական գրանցման ծախսերի հատուցմանը վերաբերող հարցերը:	
	Չի ընդունվել, քանի որ գույքային իրավունքի պետական գրանցման անհրաժեշտություն չկա (սեփականատիրոջ փոփոխություն չի կատարվում), իսկ անշարժ գույքի հանձնման-ընդունման աշխատանքների կատարման ժամանակ ծախսեր չեն նախատեսվում
	

	ՀՀ պաշտպանության նախարարություն 07.04.2020թ. ՊՆ/510/1141-2020

	Նախագծի վերաբերյալ առարկություններ չունեն։
Ինչ վերաբերում է նախագծի առնչությամբ Ջրային կոմիտեի առաջարկություններին, ապա կարծում են, որ խողովակաշարի տեղափոխում իրականացնելու և դրա համար անհրաժեշտ ֆինանսական միջոցներ նախատեսելու անհրաժեշտությունը բացակայում է, որոշման նախագծում նշված գույքը Պաշտպանության նախարարությանը հանձնվելու դեպքում խողովակաշարի առկայությունը չի խոչընդոտելու այդ տարածքում տեղակայվող ստորաբաժանման գործունեությանը, ինչպես նաև ստորաբաժանման գործունեությունը խոչընդոտներ չի առաջացնելու Ջրային կոմիտեի կողմի դրանց շահագործման և գյուղերի սպասարկման գործընթացում, քանի որ տվյալ պարագայում փաստացի գործ ունենք սերվիտուտի հետ։ Այս առումով, առաջարկում ենք որոշման նախագծում լրացնել կետ, որի համաձայն կհանձնարարվի Պաշտպանության նախարարությանը՝ ապահովելու հանձնվող (ամրացվող) գույքի տարածքով անցնող ջրանցքի և ճնշումային խողովակաշարի անարգել շահագործումը և սպասարկումը Ջրային կոմիտեի կողմից։
	
	

	ՀՀ կադաստրի կոմիտե 02.06.2020թ. թիվ ՍԹ/2942-2020
	Որոշման նախագծի վերաբերյալ առաջարկություններ և առարկություններ չունի
	
	

	ՀՀ ջրային կոմիտե 21.05.2020թ. թիվ 01/06/1799-20
	Առաջարկում է <<Որոշման նախագծի  2-րդ կետը շարադրել հետևյալ խմբագրությամբ. <<Հայաստանի Հանրապետության պաշտպանության նախարարին՝ ապահովել սույն որոշման 1-ին կետում նշված անշարժ գույքի տարածքով անցնող Ջրային կոմիտեին  սեփականության իրավունքով պատկանող ջրանցքի և <<Ջրառ>> փակ բաժնետիրական ընկերությանը սեփականության իրավունքով պատկանող ճնշումային խողովակաշարի սեփականատերերի կողմից անարգել շահագործումը և սպասարկումը՝ կնքելով համապատասխան սերվիտուտի պայմանագրեր>>: 

	Ընդունվել է
	Որոշման նախագծի 2-րդ կետը խմբագրվել է

	ՀՀ արդարադատության նախարարություն 10.06.2020թ.             թիվ 01/27.1/12424-2020
	ԿԱՐԾԻՔ 
Որոշման նախագծի վերաբերյալ առաջարկություններ չունենք
	
	



